Corcaig na Laoi
Is mó cathair gléineach fén spéir ceathair-réimeach,


is lionmhar a n-áireamh, is scáinte a suidhe.

Cois cuanta na sáile, fé clúdach na sléite,


Á scoilt ag an ngréin nó fé clagadh na gaoi’.

Is minic i nduanta binntuairisc a scéimhe,


Is minic á ríomh é a stair is a mbrí;

Gí taibseach a dtréithe, gí soillseach a scéalta


Is fearra fé céadta liom Corcaig na Laoi.

Tré réid is tré fán ón a bruacaibh anáirde


Geal grianmhar a sráide, glan gléasta go cóir;

Rí-mhaordha a háruis, na radharcann' is áille


Ó árdaibh Chorcaí is annonn dtí an Cóbh.

Nach mó craobh clúail ód préamhacha shíolruig, 


Ad' lócrann iomréaltach san deisceart ataoi,

Is i macaire 'n éirlig nár mhinic led' thaoisig


Na méirleach ag gríosadh cois Corcaig na Laoi.

Cun na háite seo thainig na heactrannaig cródha,


(A ndúcas níor leór leó, bhí breis ag teastáil.)

Acht i gcoinnibh a gcomplacht, dá deascaibh a slóite,


Rinnruathar bhí rómpa roimh Corcaig a fháil.

Is arís le nár linn-ne, 'gus dainid dár bpianta, 


Ós coinnibh na línte Deasúnaig do bhí –

Curtáineach, Mac Suibne! go h-úr linn úr gcuibhne;


Is go buan orraibh smaoineamh i gCorcaig na Laoi.

Ar agaidh linn, a Ghaola, dár laochra go dílis


Síar-leantar dá saothar, seo feasta cun seól,

Ta scátha na dtréinfear go faorac ár ngríosa


Léaslonrach a ngaisce, gathgréineach a dtreóir.

Agus túsáit is dual dúinn in árdcathair Bháire,


San áitreabh ionúin linn, i lárbhall na saoi;

Cun tosaig linn láitreach, céad feabhas ar gach máireach


‘Gus sláinte go brátach ar Corcaig na Laoi.

